
Orde do 29 de outubro de 2010 pola que se crea o Rexistro de Convenios e Acordos
Colectivos de Traballo da Comunidade Auténoma de Galicia.

O Real decreto 713/2010, do 28 de maio, sobre rexistro e depdsito de convenios colectivos
de traballo, ten como finalidade a mellora dos procedementos de tramitacion e rexistro dos
convenios e acordos colectivos ao integralos no marco dos procedementos con
funcionamento a través de medios electroénicos.

Esta norma delimita e define os convenios e acordos colectivos de traballo e demais actos
inscritibles susceptibles de seren rexistrados, e regula o procedemento de inscricién nos
rexistros. Tamén determina a documentacion e os datos estatisticos que deben remitirse aos
ditos rexistros para que a solicitude de inscricidon sexa tramitada, adaptando as follas
estatisticas vixentes co fin de dispofier dunha mellor informacidn sobre eles.

Ao desefiar o procedemento de rexistro a través de medios electronicos, a representacion
das persoas traballadoras e a representaciéon empresarial afectadas, na siia maioria
comisiéns negociadoras, solicitaran a inscricién dos convenios e demais actos inscritibles por
medios electronicos, co que se acadara unha maior axilidade e eficacia da actuacion
administrativa.

Por outra banda, no seu artigo 3° establece a obriga do Ministerio de Traballo e Inmigracion
e das restantes autoridades laborais con competencias en materia de convenios colectivos de
traballo de se dotaren do seu propio rexistro de convenios e acordos colectivos de traballo.

En consecuencia, esta orde ten por obxecto a creacién e regulacidon do Rexistro de Convenios
e Acordos Colectivos de Traballo da Comunidade Auténoma de Galicia nos termos previstos
no citado Real decreto 713/2010, do 28 de maio.

Asi mesmo, e en virtude do establecido no Real decreto 2412/1982, do 24 de xullo, sobre
traspaso de funcions e servizos do Estado en materia de traballo, asi como no Decreto
335/2009, do 11 de xufo, polo que se establece a estrutura organica da Conselleria de
Traballo e Benestar, esta conselleria é competente nesta materia.

Por todo o anterior, consultado o Consello Galego de Relacidns Laborais e en uso das
facultades que tefio atribuidas,

DISPONO:
Capitulo I
Disposicidéns xerais

Artigo 1°.-Creacion do Rexistro de Convenios e Acordos Colectivos de Traballo da
Comunidade Auténoma de Galicia.

1. Créase o Rexistro de Convenios e Acordos Colectivos de Traballo da Comunidade
Autéonoma de Galicia ao abeiro do disposto no artigo 3° do Real decreto 713/2010, do 28 de
maio, sobre rexistro e depdsito de convenios e acordos colectivos de traballo, con
funcionamento a través de medios electroénicos.

2. O rexistro creado para o ambito territorial de Galicia queda adscrito & Conselleria de
Traballo e Benestar, ou ao departamento a que queden atribuidas as competencias en
materia de traballo, pola normativa de organizacién da Comunidade Autonoma de Galicia,
baixo a dependencia da Direccion Xeral de Relacidéns Laborais ou aquela que tefna as
atribucions e funcidns na dita materia, como autoridade laboral competente, con
independencia do érgano responsable da administracion do sistema informatico que soporte
o devandito rexistro.

3. O Rexistro de Convenios e Acordos Colectivos de Traballo da Comunidade Auténoma de
Galicia serd Unico e accederase a el a través da paxina web

http://explotacion.mtin.gob.es/regcon/gal/index.htm. Non obstante, o seu funcionamento
estara descentralizado, en funcidon do ambito territorial do convenio ou acordo colectivo de

traballo, con tramitacion nos departamentos territoriais da conselleria, asi como na direccidn
xeral competente.

Artigo 2°.-Ambito de aplicacién.

1. Nos termos establecidos no artigo 2° do Real decreto 713/2010, do 28 de maio, sobre
rexistro e deposito de convenios e acordos colectivos de traballo, seran obxecto de inscricion
no rexistro de convenios e acordos colectivos de traballo os seguintes actos inscritibles:

a) Os convenios colectivos de traballo elaborados consonte o establecido no titulo III do
texto refundido da Lei do Estatuto dos traballadores, aprobado polo Real decreto lexislativo
1/1995, do 24 de marzo, asi como as revisions salariais que se realicen anualmente nos
convenios plurianuais e as motivadas pola aplicacion das clausulas de garantia salarial, as
modificacions e as prérrogas dos convenios.

b) Os acordos interprofesionais, os acordos marco e os acordos sobre materias concretas a
que se refire o artigo 83° do mesmo texto legal.

c) Os acordos das comisidons paritarias de interpretacion de clausulas determinadas do
convenio colectivo.

d) Os acordos de mediacion como consecuencia da interposicién de conflito colectivo, asi
como os de fin de folga.

e) Os acordos de adhesion a convenios en vigor.
f) Os acordos sectoriais que establecen os termos e condiciéns que deben seguir os plans de
igualdade nas empresas, os acordos que aproben plans de igualdade nas empresas afectadas

pola negociacion colectiva sectorial, asi como os acordos que aproben plans de igualdade
derivados do convenio colectivo de empresa.

g) Calquera outro acordo ou laudo arbitral que tefian legalmente recofiecida eficacia de
convenio colectivo ou que derive do establecido nun convenio colectivo.

2. Tamén seran obxecto de inscricion as comunicaciéns de iniciativa mencionadas no artigo
890.1 do Estatuto dos traballadores e as denuncias previstas no seu artigo 86°.

3. Asi mesmo, seran obxecto de inscricion:

a) As comunicaciéns da autoridade laboral & xurisdicién competente nos supostos do artigo
90°.5 do Estatuto dos traballadores, asi como as sentenzas ditadas nos devanditos
procedementos.

b) As sentenzas da xurisdicidn competente que interpreten normas convencionais, resolvan
discrepancias suscitadas nun conflito colectivo ou se diten como consecuencia da
impugnacion dun convenio colectivo.

c) As disposicions sobre extensién dun convenio, previstas no artigo 92°.2 do Estatuto dos
traballadores.

Artigo 3°.-Natureza xuridica.

1. Segundo dispon o artigo 4° do Real decreto 713/2010, do 28 de maio, o rexistro de
convenios e acordos colectivos de traballo ten natureza administrativa e caracter publico. O
seu funcionamento sera a través de medios electrénicos, pero non ten a natureza de rexistro

electrénico a que se refire a Lei 11/2007, do 22 de xufio, de acceso electrdnico dos cidadans
aos servizos publicos.

2. Os datos inscritos no rexistro seran de acceso publico, excepto os relativos & intimidade
das persoas, que gozaran da proteccion e das garantias previstas na Lei organica 15/1999,
do 13 de decembro, de proteccion de datos de caracter persoal.

Capitulo II

Regulacion do procedemento de inscricion de convenios e acordos colectivos de traballo

Artigo 4°.-Solicitude de inscricion.
Segundo establece o artigo 6° do Real decreto 713/2010, do 28 de maio, sobre rexistro e

deposito de convenios e acordos colectivos de traballo, o procedemento de inscricién no
rexistro axustase as seguintes prescricidns:

1. Co fin de iniciar o tramite previsto no artigo 90°.2 do Estatuto dos traballadores, asi como
para proceder & inscricion do resto dos acordos e actos inscritibles previstos no artigo 2°
desta orde, dentro do prazo de quince dias a partir da sinatura do convenio ou acordo
colectivo, da data de comunicacién da iniciativa de negociacién ou denuncia, a comision
negociadora ou quen formule a solicitude, debidamente acreditada, debera presentar ante o
rexistro, a través de medios electrénicos, a solicitude de inscricion correspondente.

Para estes efectos, seran solicitantes da inscricion:

a) Convenio ou acordo: a persoa designada pola comision negociadora.

b) Acordos das comisions paritarias: a persoa designada pola comision paritaria.

c) Os laudos arbitrais e os acordos de mediacién: a persoa designada pola comision

negociadora que acordase someterse a estes. Non obstante, se estes se acordaron no seo
dun sistema de mediacion ou arbitraxe, o 6rgano de direccién do organismo correspondente.

d) Acordos en conflitos colectivos ou de fin de folga: a persoa designada polas partes en
conflito.

e) Comunicacions do artigo 89°.1 e as denuncias do artigo 86° do Estatuto dos
traballadores: quen formulase a comunicacién ou denuncia.

f) Nos casos de comunicacions de sentenzas: a parte lexitimada conforme o texto refundido
da Lei de procedemento laboral, aprobado polo Real decreto lexislativo 2/1995, do 7 de abril,
que impugnase un convenio colectivo, ou a parte lexitimada conforme a dita lei que
interpuxese o conflito colectivo.

g) As extensions dos convenios: a parte que solicite a extension.
2. A solicitude de inscricion realizarase mediante a conexion electronica que para tal efecto

se estableza na paxina web do Ministerio de Traballo e Inmigracion, utilizando os formularios
automaticos previstos especificamente para isto.

3. Na solicitude de inscricion do convenio colectivo ou, de ser o caso, dos acordos sinalados
no artigo 2°.1 desta orde, deberanse facilitar todos aqueles datos relativos as partes
asinantes do acordo ou acto para o cal se solicita a inscricion e a data da sinatura, asi como,

de ser o caso, os relativos ao seu ambito persoal, funcional, territorial e temporal e a
actividade ou actividades econdmicas cubertas por estes, conforme se establece no anexo 1
do Real decreto 713/2010, do 28 de maio, sobre rexistro e depdsito de convenios e acordos
colectivos de traballo.

4. Asi mesmo, deberanse cubrir os datos estatisticos recollidos nos modelos oficiais que
figuran no anexo 2 do devandito Real decreto 713/2010, do 28 de maio, para os efectos de
elaboracidn da estatistica de convenios colectivos.

Anexo 2.1. Folla estatistica de convenios colectivos de empresa.
Anexo 2.1II. Folla estatistica de convenios colectivos de sector.
Anexo 2.III. Revisién por clausula de garantia salarial.

Anexo 2.1V. Revision salarial anual dos convenios plurianuais ou das prorrogas de convenios
para os sucesivos anos de vixencia.

Os anexos 2.1 e 2.1 deben ser cubertos obrigatoriamente polas comisidons negociadoras a
sinatura do convenio. Nos convenios plurianuais cubriranse os devanditos anexos cos datos
acordados para a vixencia total deste e, respecto aos datos variables (aumento salarial,
xornada, clausula de garantia salarial, nimero de traballadores afectados, etc.),
exclusivamente os correspondentes ao primeiro ano de vixencia.

O anexo 2.III cubrirase, exclusiva e obrigatoriamente, para notificar as revisions salariais
motivadas pola aplicacion da clausula de garantia salarial cando esta tivese efectos
retroactivos sobre os salarios pactados e aplicados ao principio de cada periodo.

O anexo 2.1V cubrirase exclusivamente nos sucesivos anos de vixencia dos convenios
plurianuais ou de prérrogas de convenios. E obrigatorio cubrilo ao principio de cada un dos
anos ou periodos, cos datos variables citados, tanto se se acordaron a sinatura do convenio
como se son obxecto de negociacion ou concrecidn posterior mediante un acto expreso da
comision a que o convenio atriblie esa mision.

5. A autoridade laboral competente debera consignar os datos estatisticos e identificativos
previstos nos anexos 1 e 2 do Real decreto 713/2010, correspondentes as extensions de
convenios, previstas no artigo 2°.3 c) do referido real decreto.

Artigo 5°.-Documentacion que hai que achegar.

1. Xunto coa solicitude de inscricion debera presentarse, tamén a través de medios
electrdénicos, a seguinte documentacion:

a) Texto orixinal do convenio, acordo ou comunicacién asinado polos compofientes da
comision negociadora ou da parte que formula a solicitude.

b) Para a inscricion dos acordos a que se refire o artigo 2°.1 a), b) e e) desta orde deberan
presentarse as actas das distintas sesions levadas a cabo, incluindo as referentes as de
constitucion da comision negociadora e da sinatura do convenio, con expresién das partes
que o subscriban.

2. No caso das extensions de convenios previstas no artigo 2°.3 c) desta orde, requirirase, a
través de medios electronicos, a documentacion prevista no artigo 4° do Real decreto
718/2005, do 20 de xufio, polo que se aproba o procedemento de extension de convenios
colectivos.

Artigo 6°.-Tramitacion do procedemento de inscricion.

1. Se, presentada a solicitude, se comprobar que non relne os requisitos exixidos pola
normativa vixente, requirirase por medios electrénicos & persoa solicitante para que, nun
prazo de dez dias habiles, corrixa o defecto ou acompafie os documentos preceptivos, con
indicacion de que, se non o fixer asi, se dara por desistido da sua peticion, logo da resolucién
gue debera ser ditada nos termos previstos no artigo 42° da Lei 30/1992, do 26 de
novembro, de réxime xuridico das administracidéns publicas e do procedemento
administrativo comun.

2. Unha vez que se comprobe que o convenio ou acordo colectivo non vulnera a legalidade
nin lesiona gravemente o interese de terceiros, a autoridade laboral procedera a ditar
resolucion ordenando o seu rexistro, depdsito e publicacion no diario oficial correspondente
en relacion co ambito de que se trate, provincial ou autonémico.

3. En canto o cOmputo de prazos, sistema de consulta e seguimento na tramitacion,
correccion de defectos e representacion legal, observarase ao establecido nos artigos 99,
109, 129 e 169 do devandito Real decreto 713/2010, do 28 de maio.

Artigo 7°.-Documentos orixinais en soporte informatico.

Os documentos en soporte informatico realizados pola autoridade laboral tefien a
consideracion de documentos orixinais e encontranse debidamente rexistrados nos
programas e nas aplicacions do procedemento en formato electrénico.

Os documentos electrénicos en soporte informatico que as persoas interesadas entreguen a
autoridade laboral deben poder ser impresos e arquivados informaticamente, incluindo
sempre a sinatura electrénica ou mediante a validacion de que dispofia o rexistro.

Artigo 89.-Sistemas de sinatura electrénica admitidos polo rexistro de convenios e acordos
colectivos de traballo.

A persoa designada pola comisién negociadora ou paritaria ou, de ser o caso, a que presente
o escrito, debidamente acreditada, remitira a documentacién referida nos artigos 4° e 5°
desta orde, xunto coa sla sinatura electrdnica, conforme o establecido na Lei 59/2003, do
19 de decembro, de sinatura electronica.

Para isto poderase utilizar calquera dos sistemas de sinatura electrénica previstos no artigo
130.2 da Lei 11/2007, do 22 de xufio, de acceso electrénico dos cidadans aos servizos
publicos.

Disposicién adicional

Unica.-Depésito de convenios e acordos de eficacia limitada e acordos de empresa.

Cando se solicite o depdsito de convenios ou acordos colectivos de eficacia limitada ou
acordos de empresa non incluidos no artigo 2°.1 g) desta orde no rexistro da autoridade
laboral, debera remitirse por medios electrénicos o seu texto, asi como consignar os datos
estatisticos e identificativos que figuran nos anexos 1 e 2 do Real decreto 713/2010, do 28
de maio. Asi mesmo, poderase solicitar o depdsito dos acordos que aproben os plans de
igualdade de empresa que carezan de convenio colectivo propio e non deriven do establecido
nun convenio sectorial.

Disposiciéns derradeiras

Primeira.-Dereito supletorio.

En canto ao non previsto nesta orde, sera de aplicacion o establecido no Real decreto
713/2010, do 28 de maio, sobre rexistro e depdsito de convenios e acordos colectivos de
traballo.

Segunda.-Facultades de desenvolvemento.

Facultase a direccidén xeral competente en materia de relacions laborais para ditar cantas
normas sexan necesarias para o desenvolvemento e aplicaciéon desta orde.

Terceira.-Entrada en vigor.

Esta orde entrara en vigor o dia seguinte ao da sua publicacién, sen prexuizo de que as
solicitudes presentadas desde o 1 de outubro de 2010 se tramiten conforme o establecido no
Real decreto 713/2010 e nesta norma autondmica.

Santiago de Compostela, 29 de outubro de 2010.

Beatriz Mato Otero
Conselleira de Traballo e Benestar

